
MOZZJONI GHAL RIZOLUZZJONI TAL-PARLAMENT EWROPEW

dwar l-approéci ta’ gestjoni tas-sajd ghas-salvagwardja tal-ispecijiet sensittivi, ghall-
indirizzar tal-ispecijiet invazivi u ghall-benefic¢cju tal-ekonomiji lokali
(2025/2011(INI))

1l-Parlament Ewropew,

wara li kkunsidra t-Trattat dwar il-Funzjonament tal-Unjoni Ewropea, u b’mod
partikolari I-Artikolu 43 tieghu,

wara li kkunsidra r-Regolament (UE) Nru 1380/2013 tal-Parlament Ewropew u tal-
Kunsill tal-11 ta” Dicembru 2013 dwar il-Politika Komuni tas-Sajd (PKS)!,

wara li kkunsidra r-Regolament tal-Kunsill (KE) Nru 1224/2009 tal-20 ta’ Novembru
2009 1i jistabbilixxi sistema Komunitarja ta’ kontroll ghall-izgurar tal-konformita mar-
regoli tal-Politika Komuni tas-Sajd?,

wara li kkunsidra r-Regolament (UE) Nru 1143/2014 tal-Parlament Ewropew u tal-
Kunsill tat-22 ta’ Ottubru 2014 dwar il-prevenzjoni u l-gestjoni tal-introduzzjoni u t-
tixrid ta’ specijiet aljeni invazivi? (ir-Regolament IAS),

wara li kkunsidra 1-Konvenzjoni Internazzjonali ghall-Kontroll u 1-Gestjoni tal-Ilma tas-
Saborra u tas-Sedimenti tal-Bastimenti,

wara li kkunsidra 1-Artikolu 55 tar-Regoli ta’ Procedura tieghu,
wara li kkunsidra r-rapport tal-Kumitat ghas-Sajd (A10-0000/2025),

billi 1-UE ilha tirrikonoxxi l-importanza ta’ approc¢¢i sostenibbli fil-qasam tas-sajd u 1-
gestjoni tas-sajd li jippreservaw il-bijodiversita tal-bahar, jipprotegu specijiet sensittivi,
jappoggjaw l-ekonomiji lokali u jizguraw is-sigurta tal-ikel;

billi I-ispe¢ijiet aljeni invazivi (IAS) huma wiehed mill-muturi tat-telfien tal-
bijodiversita, ghandhom impatti negattivi fuq is-sajd u l-akkwakultura, u I-funzjonijiet
tal-ekosistema, u jistghu jkunu ta’ detriment ghas-sahha tal-bniedem u ghall-bijosigurta;

billi I-UE adottat diversi mizuri biex timmappja u tikkontrobatti t-tixrid tal-ispecijiet
aljeni invazivi, b’mod partikolari r-Regolament IAS, 1i jistabbilixxi lista ta’ specijiet li
huma sors ta’ thassib ghall-Unjoni u jinforza mizuri ta’ kontroll;

billi n-Network Ewropew ta’ Informazzjoni dwar I-Ispecijiet Aljeni (EASIN) bhalissa
jimmonitorja 12 423 speci aljena f’diversi ambjenti, li minnhom 1 440 (11,6 %) huma
specijiet tal-bahar; billi, 53 % tax-xtut tal-bahar tal-Ewropa ilhom taht pressjoni mill-

ispecijiet aljeni invazivi mill-2019, b’varjazzjoni regjonali sinifikanti — 33 % fil-Bahar

1 GU L 354, 28.12.2013, p. 22, ELI: http://data.europa.eu/eli/reg/2013/1380/0j.
2 GU L 343, 22.12.2009, p. 1, ELI: http://data.curopa.cu/eli/reg/2009/1224/0j.
3GUL317,4.11.2014, p. 35, ELI: http://data.europa.eu/eli/reg/2014/1143/0j.

Baltiku, 100 % fil-Bahar 1-Iswed, 98 % fil-Bahar Mediterran u 25 % fil-Grigal tal-
Océean Atlantiku;

billi t-tibdil fil-klima, spe¢jalment it-tishin tal-o¢eani, u z-zieda fil-moviment tal-
merkanzija u tal-persuni huma vetturi ewlenin ghall-introduzzjoni tal-ispecijiet aljeni
invazivi u jistghu jintensifikaw l-impatt taghhom fuq specijiet sensittivi, ekosistemi u,
konsegwentement, attivitajiet tas-sajd;

billi I-indirizzar tal-ispecijiet aljeni invazivi jirrikjedi wkoll azzjoni internazzjonali
b’sahhitha; billi I-Konvenzjoni dwar id-Diversita Bijologika (KDB) tirrikonoxxi 1-
ispecijiet aljeni invazivi bhala kwistjoni trasversali, u 1-Qafas Globali tal-Bijodiversita
ta’ Kunming-Montreal (GBF) ghandu l-ghan li jnagqas l-introduzzjoni u l-istabbiliment
tal-ispecijiet aljeni invazivi b’mill-anqas 50 % sal-2030;

Specijiet sensittivi: indikaturi tar-reZiljenza ghall-oéeani

1.

Jenfasizza r-rwol uniku li jaqdu l-ispecijiet sensittivi bhala indikaturi tal-istatus tal-
ekosistemi tal-bahar, u 1-benefic¢ji ambjentali, ekonomici u so¢jali li jirrizultaw mill-
protezzjoni u I-konservazzjoni taghhom;

Iheggeg lill-Kummissjoni u lill-Istati Membri jippromwovu approc¢i ta’ gestjoni tas-
sajd li jipprijoritizzaw il-konservazzjoni ta’ specijiet sensittivi, inkluz billi jimplimentaw
kif xieraq l-ghanijiet tal-UE rigward iz-Zoni protetti tal-bahar u jsahhu l-protezzjoni tal-
habitats kritici;

Jistieden lill-Kummissjoni u lill-Istati Membri jaghmlu uzu shih mill-ghodod tal-PKS,
b’mod partikolari mizuri tekni¢i biex jindirizzaw l-interazzjonijiet tas-sajd u jtejbu I-
protezzjoni ta’ specijiet sensittivi,

Ifakkar fl-importanza tad-data migbura fl-ambitu tal-PKS biex tidentifika b’mod xieraq
l-impatt tas-sajd fuq specijiet sensittivi;

Jenfasizza l-importanza li jissahhu l-protezzjoni u l-irkupru ta’ specijiet sensittivi fil-
proposti legali pertinenti kollha, 1i jestendu lil hinn minn dawk direttament relatati mal-
PKS;

Specijiet invazivi: theddid ghall-oceani u l-ekonomija taghna

6.

Jissottolinja li l-ispecijiet aljeni invazivi jheddu s-sajd u l-akkwakultura, il-bijodiversita
u l-ekosistemi tal-bahar indigeni, u b’hekk jaffettwaw l-introjtu tas-sajjieda u tal-
komunitajiet kostali;

Ifakkar li f1-UE, 88 speci aljena invaziva huma strettament regolati, inkluzi 47 speci ta’
annimali u 41 speci ta’ pjanti 1i huma sors ta’ thassib ghall-Unjoni;

Jiddispjacih ghall-fatt 1i 1-lista attwali ta’ specijiet ta’ thassib ghall-Unjoni ma
tirrikonoxxix ghal kollox it-theddida tal-ispecijiet aljeni invazivi ghas-sajd, 1-
akkwakultura u 1-ambjent tal-bahar tal-UE — attwalment zewg specijiet tal-bahar biss
(Plotosus lineatus v Rugulopteryx okamurae) huma inkluzi fil-lista; jitlob li din il-lista
titjieb abbazi ta’ pariri xjentifi¢i u valutazzjonijiet tar-riskju aggornati;

9.  Jiddispjacih ghan-nuqqas ta’ programmi ta’ monitoragg specifici ghall-ispecijiet aljeni
invazivi tal-bahar, u jappella ghal metodi ta’ monitoragg imtejba u ghall-
armonizzazzjoni tal-indikaturi madwar I-UE u ghal aktar appogg tekniku u finanzjarju;

10. Jirrakkomanda li jigu stabbiliti metodologija u valuri li jistabbilixxu 1-limiti massimi
ghar-regjuni u s-subregjuni tal-bahar Ewropej kollha, filwaqt li jitqies I-impatt fuq is-
sajd, il-gestjoni tar-rotot u 1-htiega li tigi infurzata 1-Konvenzjoni dwar il-Gestjoni tal-
IIma tas-Saborra u li jigu applikati linji gwida dwar il-hmieg mal-buq;

11. Jenfasizza r-rabtiet potenzjali bejn l-ispecijiet aljeni invazivi introdotti fl-ekosistemi tal-
art u tal-ilma helu u dawk fl-oceani u fl-ibhra, u l-impatt taghhom fuq is-sajd u I-
akkwakultura; jistieden lill-Kummissjoni tizviluppa strategija komprensiva biex
tindirizza din il-kwistjoni;

12.  Jishaq li approc¢ ta’ gestjoni bbazata fuq ir-rotot 1i jkun olistiku, preventiv u b’diversi
vetturi huwa prijorita assoluta biex jigu indirizzati b’mod effettiv l-ispecijiet aljeni tal-
bahar; theggeg lill-Istati Membri jzidu 1-uzu tal-analizi tal-prospettivi u tekniki godda
bhall-eDNA, l-intelligenza artifi¢jali u I-monitoragg awtomatizzat, kif ukoll is-sajjieda,
il-komunitajiet kostali u x-xjenza ta¢-¢ittadini bhala ghodod ghall-prijoritizzazzjoni ta’
specijiet aljeni invazivi godda, emergenti u ta’ riskju gholi ghas-sajd u l-akkwakultura;

13.  lJistieden lill-Istati Membri jsahhu I-komunikazzjoni, il-koordinazzjoni u 1-
kooperazzjoni sabiex jimplimentaw mizuri ta’ rispons rapidu ghad-detezzjoni bikrija u
l-qgerda rapida tal-ispecijiet aljeni invazivi tal-bahar, kif ukoll jiggestixxu specijiet li
diga huma mifruxa hafna;

14.  Jissottolinja li I-Bahar Mediterran, b’mod partikolari, huwa hotspot, u ghandu aktar
specijiet aljeni invazivi minn kwalunkwe bahar iehor globalment, b’ impatti sinifikanti
fuq is-setturi tas-sajd u tal-akkwakultura, u b’hekk jehtieg attenzjoni partikolari;

15. Jenfasizza l-importanza tas-Sistema ta’ Notifika EASIN, b’mod partikolari biex jigu
rrapportati fil-hin u b’mod komprensiv detezzjonijiet godda, mizuri ta’ gerda u
detezzjonijiet ta’ kontroll uffi¢jali; theggeg lill-Istati Membri jtejbu s-sistema billi
jipprovdu informazzjoni addizzjonali, b>’mod partikolari data ta’ distribuzzjoni,
partikolarment bil-kontribut ta’ informazzjoni mis-sajjieda;

16. Ifakkar fid-dimensjoni internazzjonali tal-ispecijiet aljeni invazivi u jissuggerixxi li I-
UE ssahhah l-azzjonijiet taghha f’dan ir-rigward permezz ta’ organizzazzjonijiet
regjonali tal-gestjoni tas-sajd, fil-kuntest tal-KDB u tal-GBF, u jistieden lill-UE ssahhah
il-kondivizjoni tal-gharfien kollaborattiva u l-iskambji ta’ taghlim re¢ipro¢i ma’ pajjizi
ohra;

Opportunitajiet u sfidi ghall-komunitajiet kostali

17. Jishaq li l-ispecijiet aljeni invazivi ghandhom impatti negattivi sinifikanti fuq is-sajd, 1-
akkwakultura, il-komunitajiet kostali u attivitajiet ekonomici ohra; iqis 1i huwa krucjali
li jigu kkunsidrati I-konsegwenzi so¢jali, ekonomici u kulturali usa’ taghhom, lil hinn
mit-telfien tal-bijodiversita u l-effetti fuq 1-ekosistemi, sabiex jigu evitati b’mod effettiv
invazjonijiet godda u jigu implimentati mizuri ta’ mitigazzjoni b’success;

18.

19.

20.

21.

Jappella ghall-izvilupp ta’ kampanji ta’ sensibilizzazzjoni biex is-sajjieda, il-partijiet
ikkonc¢ernati tas-settur tas-sajd u l-pubbliku generali jigu infurmati u jkunu involuti
dwar l-introduzzjoni, id-detezzjoni u l-impatti tal-ispecijiet aljeni invazivi;

Jitlob li jinghata appogg finanzjarju ghall-protezzjoni tal-ekosistemi tal-bahar u ghall-
konservazzjoni ta’ specijiet sensittivi, kif ukoll ghas-sistemi ta’ informazzjoni,
monitoragg u twissija bikrija ghall-ispecijiet aljeni invazivi fil-livelli regjonali,
nazzjonali u tal-UE, filwagqt li jitqies I-impatt pozittiv kemm fuq is-sajd kif ukoll fuq il-
konservazzjoni tal-bijodiversita;

Ifakkar lill-Kummissjoni li r-regjuni ultraperiferici jservu bhala Zoni importanti ta’
sikurezza ghall-ispecijiet tal-bahar sensittivi, filwaqt li huma wkoll vulnerabbli hatna
ghall-ispecijiet aljeni invazivi; jitlob li tigi rikonoxxuta l-importanza li jigu protetti
dawn l-ispecijiet sensittivi u jigu miggielda l-ispecijiet aljeni invazivi f’dawn ir-regjuni,
u jenfasizza l-potenzjal tal-ekoturizmu sostenibbli bhala mezz biex jigu protetti 1-
ekosistemi tal-bahar, filwaqt li jinghataw benefic¢¢ji diretti lis-setturi tas-sajd u tal-
akkwakultura;

Jaghti istruzzjonijiet lill-President tieghu biex tghaddi din ir-rizoluzzjoni lill-Kunsill u
lill-Kummissjoni.

NOTA SPJEGATTIVA

Dan ir-rapport jindirizza 1-isfidi kruc¢jali u interkonnessi ghas-salvagwardja tal-ispecijiet tal-
bahar sensittivi, ghall-indirizzar tat-theddida dejjem tikber ta’ Specijiet Aljeni Invazivi (IAS),
u ghall-izgurar 1i dawn l-isforzi jikkontribwixxu b’mod pozittiv ghall-ekonomiji lokali, b’mod
partikolari fis-setturi tas-sajd u tal-akkwakultura.

Filwaqt 1i jinnota l-impenn fit-tul tal-Unjoni Ewropea ghall-gestjoni sostenibbli tas-sajd u r-
rwol taghha biex tippreserva I-bijodiversita tal-bahar, tipprotegi l-ispecijiet vulnerabbli,
tappoggja l-komunitajiet kostali u tiggarantixxi s-sigurta tal-ikel, huwa jinnota wkoll i, fir-
rigward tal-ispecijiet aljeni invazivi tal-bahar hemm ferm anqas data dwar il-prezenza u t-
theddid taghhom ghall-UE u I-Istati Membri milli dwar il-prezenza tal-ispecijiet aljeni
invazivi f’ekosistemi ohra.

Ir-rapport jishaq fuq ir-rwol essenzjali tal-ispecijiet sensittivi bhala indikaturi vitali tas-sahha
tal-ekosistema tal-bahar u I-valur intrinsiku ambjentali, ekonomiku u so¢jali tal-protezzjoni
taghhom. Dan theggeg lill-Kummissjoni u lill-Istati Membri jipprijoritizzaw il-konservazzjoni
taghhom permezz ta’ approc¢i robusti ta’ gestjoni tas-sajd, implimentazzjoni shiha tal-
ghanijiet taz-zona tal-bahar protetta, u protezzjoni msahha tal-habitats kritici.

Huwa jenfasizza wkoll il-htiega li jintuzaw bis-shih I-ghodod disponibbli taht il-Politika
Komuni tas-Sajd (PKS), b’mod partikolari r-regolament dwar il-mizuri teknici biex jittaffew
l-interazzjonijiet tas-sajd ma’ specijiet sensittivi, u jenfasizza l-importanza tad-data migbura
skont 11-PKS biex jigu vvalutati b>’mod preciz 1-impatti tas-sajd u jappella ghall-integrazzjoni
tal-protezzjoni u l-irkupru tal-ispecijiet sensittivi fil-proposti legali rilevanti kollha.

Filwagqt 1i jirrikonoxxi 1-lista attwali ta’ specijiet aljeni invazivi li huma sors ta’ thassib ghall-
Unjoni, jesprimi dispjacir li din il-lista ma tirriflettix b’mod adegwat it-theddida sinifikanti
pprezentata mill-ispecijiet aljeni invazivi ghall-ambjent tal-bahar tal-UE u jappella biex din
titjieb b’mod urgenti abbazi tal-ahhar evidenza xjentifika u valutazzjonijiet tar-riskju.

Ir-rapport jenfasizza wkoll in-nuqqasijiet fi programmi specifici ta’ monitoragg ghall-
ispecijiet aljeni invazivi tal-bahar u jirrakkomanda metodi ta’ monitoragg imtejba u 1-
armonizzazzjoni tal-indikaturi madwar I-UE. Huwa jirrakkomanda l-izvilupp ta’ metodologiji
u valuri li jistabbilixxu livelli limitu ghar-regjuni tal-bahar Ewropej kollha, filwagqt i titqies il-
gestjoni tar-rotot u l-infurzar effettiv tal-Konvenzjoni dwar 1-Ilma tas-Saborra.

Ir-rapport ikompli jenfasizza r-rwol dejjem jikber tat-tibdil fil-klima u taz-Zieda fil-moviment
globali biex jiffacilitaw l-introduzzjoni u t-tixrid tal-ispecijiet aljeni invazivi, u b’hekk jigu
intensifikati l-effetti taghhom fuq specijiet u ekosistemi sensittivi, b’konsegwenzi diretti
ghall-attivitajiet tas-sajd.

Fl-ahhar, jirrikonoxxi d-dimensjoni internazzjonali tal-isfida tal-ispecijiet aljeni invazivi u I-
impenn tal-UE fil-qafas tal-Konvenzjoni dwar id-Diversita Bijologika (KDB) u 1-Qafas
Globali tal-Bijodiversita ta’ Kunming-Montreal (GBF).

It-tagsima finali tiffoka fuq l-opportunitajiet u l-isfidi ghall-benefi¢¢ju tal-komunitajiet
kostali. Huwa jenfasizza li l-ispecijiet aljeni invazivi mhux biss jaghmlu hsara lill-

bijodiversita izda wkoll ifixklu s-sajd, 1-akkwakultura u attivitajiet ekonomici, so¢jali u
kulturali ohra, u jishaq fuq il-htiega ta’ fehim komprensiv tal-impatti ekonomici, tas-servizzi

tal-ekosistema, u tal-bijodiversita tal-ispecijiet aljeni invazivi biex jigu evitati b’mod effettiv
invazjonijiet godda u jigu implimentati mizuri ta’ mitigazzjoni.

Jappella ghall-izvilupp ta’ kampanji ta’ sensibilizzazzjoni mmirati ghas-sajjieda, il-pubbliku
generali u l-partijiet ikkoncernati biex jithmu ahjar l-introduzzjoni, id-detezzjoni u l-impatti
tal-ispecijiet aljeni invazivi, u jirrakkomanda appogg finanzjarju ghall-protezzjoni tal-
ekosistemi tal-bahar u tal-ispecijiet sensittivi kif ukoll ghas-sistemi regjonali, nazzjonali u
Ewropej ta’ informazzjoni, monitoragg u twissija bikrija ghall-ispecijiet aljeni invazivi,
filwagqt li jirrikonoxxi 1-benefi¢¢ju doppju taghhom ghall-konservazzjoni tal-bijodiversita u s-
sajd.

Fl-ahhar nett, jirrikonoxxi l-vulnerabbilta partikolari tar-Regjuni Ultraperiferici ghall-
ispecijiet aljeni invazivi u l-importanza ta’ specijiet sensittivi fl-ambjenti tal-bahar taghhom,
filwagqt li jappella ghar-rikonoxximent tas-sinifikat li jigu indirizzati z-zewg kwistjonijiet
f’dawn ir-regjuni u li jigi enfasizzat il-potenzjal tal-ekoturizmu sostenibbli ghall-promozzjoni
tal-konservazzjoni tal-ekosistema tal-bahar b’benefic¢ji diretti ghas-sajd u 1-akkwakultura.

Bhala konkluzjoni, dan ir-rapport ifittex li jaghti spinta lill-azzjoni u jappella ghal approce li

jkun aktar integrat, ibbazat fuq ix-xjenza u kollaborattiv, u jirrikonoxxi l-urgenza u 1-
kumplessita ta’ dawn 1-isfidi interkonnessi.

ANNESS: ENTITAJIET JEW PERSUNI LI R-RAPPORTEUR IRCIEVA KONTRIBUT
MINGHANDHOM

F’konformita mal-Artikolu 8 tal-Anness I tar-Regoli ta’ Proc¢edura, ir-rapporteur jiddikjara li
r¢ieva kontribut mill-entitajiet jew il-persuni li gejjin fit-thejjija tal-abbozz ta’ rapport:

Entita u/jew persuna
Ana Cristina Cardoso (PhD), Scientific Officer, European Commission, Joint Research
Centre, Directorate D — Sustainable Resources, Unit D.02 Ocean and Water

[l-lista ta’ hawn fuq hija mfassla taht ir-responsabbilta eskluziva tar-rapporteur.

ir-rapporteur jiddikjara li pprezenta lill-persuni fizi¢i kkoncernati 1-Avviz tal-Parlament
Ewropew Nru 484 dwar il-Protezzjoni tad-Data (https://www.europarl.europa.eu/data-
protect/index.do), li jistabbilixxi I-kundizzjonijiet applikabbli ghall-ipprocessar tad-data
personali taghhom u d-drittijiet marbuta ma’ dak l-ipprocessar.

